
পথত চলন্তে শিক্ষা দিলন্ত লোকক।

নকৰিবা কেহো নমস্কাৰ চৈতন্যক॥৪॥

যিটোজনে নমস্কাৰ কৰৈ চৈতন্যক।

উলটায়া তেহোঁ প্ৰণামন্ত সিজনক॥

মনে নমস্কাৰ মাত্ৰ কৰিবা এতেকে।

এহিবুলি শিখাইলন্ত লোক সমস্তকে॥৫॥

কৃষ্ণ চৈতন্য চন্দ্ৰ আছন্ত যথাত।

ভৈলন্ত শঙ্কৰ সূৰ্য্য প্ৰবেশ তথাত॥

কৃষ্ণ চৈতন্য আছা মঠৰ ভিতৰ।

ব্ৰহ্মচাৰী কহিলন্ত আসিছা শঙ্কৰ॥৬॥

শঙ্কৰৰ নাম শুনি কৃষ্ণ চৈতন্যৰ।

মিলিল আনন্দ বাজ ভৈলন্ত মঠৰ॥

দুৱাৰ মুখত ৰহি আছিলন্ত চাই।

দুয়ো নয়নৰ নীৰ ধাৰে বহি যাই॥৭॥

শঙ্কৰৰো নয়নৰ নীৰ বহে ধাৰে।

পথাহন্তে নিৰিখিয়া আছন্ত সাদৰে॥

কতোক্ষণে দুইকো দুয়ো চাই প্ৰেম মনে।

পশিলা মঠত গৈয়া শ্ৰীকৃষ্ণ-চৈতন্যে॥৮॥

নমাতিলা দুইকো দুয়ো নিদিলা উওৰ।

পৰম হৰিষ মনে চলিল শঙ্কৰ॥

অনন্তৰে যেন কথা ভৈল শুনিয়োক।

ৰাম ৰায় বুলিলন্ত দাদা কহিয়োক॥৯॥



—ৰামকৃষ্ণ অভেদ-





ৰামৰ চৰিত্ৰ শ্ৰদ্ধা মনে শুনিবাক।

